
მე-9 კლასი 

ტესტის ჯამური ქულაა 100. ტესტში წარმოდგენილია 6 სავარჯიშო და 35 საკითხი. ტესტი 

მოიცავს 5 ბონუს შეკითხვას. 

ტესტი შედგება არჩევითპასუხიანი, დახურული დავალებებისგან. მოიცავს როგორც 

გრამატიკის, ასევე ლიტერატურის საკითხებს. 

 

სავარჯიშო 1. კუმშვად და უკუმშველ სახელთა ბრუნება.  

მოსწავლემ უნდა გამოარკვიოს სახელის ბრუნვა, კუმშვა, კვეცა და მათთან დაკავშირებული 

გრამატიკული საკითხები. დავალება შედგება 5 საკითხისაგან და არის 10 ქულიანი. 

შესაბამისად, თითოეული საკითხის ქულა არის 2.  

 

მაგალითი: 

ჩამოთვლილთაგან კუმშვისას რომელი სახელის ფუძიდან ამოვარდება ,,ა” ხმოვანი?  

ა) ბალახი   ბ) მტკვარი   გ) ბადაგი 

 

სავარჯიშო 2. რიცხვითი სახელის რაობა და მართლწერა. 

სავარჯიშო მოიცავს რიცხვით სახელებს, მათ ჯგუფებს, მაწარმოებლებსა და მათთან 

დაკავშირებულ მართლწერის წესებს. დავალება შედგება 5 საკითხისაგან და არის 10ქულიანი. 

შესაბამისად, თითოეული საკითხის ქულა არის 2. 

 

მაგალითი: 

რომელია წილობითი რიცხვითი სახელი?  

ა) მეხუთედი    ბ) მეათე    გ) სამი 

 

სავარჯიშო 3. კომპოზიტების ანუ რთული სიტყვების მართლწერა. 

დავალებების შესასრულებლად საჭიროა, მოსწავლემ იცოდეს კომპოზიტებთან 

დაკავშირებული გრამატიკული ნორმები. დავალება არის 10ქულიანი, შედგება 5 საკითხისგან.  

შესაბამისად, თითოეული საკითხის ქულა არის 2. 

 

მაგალითი:  

რომელია ფუძეგაორკეცებული კომპოზიტი?  

ა) ნელ-ნელა   ბ) თავქუდმოგლეჯილი   გ) აღმართ-დაღმართ 

 

სავარჯიშო 4. გრამატიკული დროის რაობა. 

სავარჯიშო შეეხება გრამატიკული დროის რაობასა და მათ წარმოებას. შედგება 5 საკითხისაგან 

და არის 15ქულიანი. შესაბამისად, თითოეული საკითხის ქულა არის 3. 

 

მაგალითი: 

რომელი დროის ფორმაა ,,ფიქრობდა”?  

ა) წარსული   ბ) ახლანდელი    გ) მომავალი 

 

 

 

 



სავარჯიშო 5. წინადადების სახეები: მარტივი წინადადება. 

სავარჯიშოში წარმოდგენილია სინტაქსის საკითხები, წინადადებების აგებულება - მარტივი, 

შერწყმული და რთული წინადადებები. მოსწავლემ უნდა შეძლოს წინადადებათა სახეების 

დიფერენცირება. დავალება შედგება 5 საკითხისაგან და არის 15 ქულიანი. შესაბამისად, 

თითოეული საკითხის ქულა არის 3.  

 

მაგალითი: 

რამდენგვარია წინადადება აგებულების მიხედვით?  

ა) სამგვარი   ბ) ოთხგვარი   გ) ორგვარი ან ოთხგვარი 

 

სავარჯიშო 6. ტექსტის გააზრება 

ტესტის მეექვსე ნაწილი გულისხმობს ტექსტის გაგებასა და გააზრებას. საგნის/პერსონაჟის 

მახასიათებლების გამორკვევას, ცალკეული წინადადების აზრის ამოცნობას, მთავარი 

სათქმელის გამორკვევას, მოთხრობის დეტალების სწორად გააზრებასა და სხვა. დავალება 

შედგება 10 საკითხისაგან და არის 40ქულიანი. შესაბამისად, თითოეული საკითხის ქულა არის 

4. 

 

მეცხრე კლასის ქართულის ტესტს თან ერთვის 15 ქულიანი 5 ბონუს დავალება. დავალებები 

ეფუძნება ცნობილი ქართველი მწერლების შემოქმედებას, ასევე მხატვრული სახეების 

ამოცნობასა და ზოგად ცოდნას. 
 


